
				यह पृष्ठ प्रमाणित है।
आकाश-दीप
 




थिरकने लगेगा, और तब मैं तुम्हें अपनी एक तान सुनाकर, केवल
एक तान, इस रजनी-विश्राम का मूल्य चुका कर चली जाऊँगी। तब
तक अपनी किसी सूखी हुई टूटी डाल पर ही अंधकार बिता लेने
दो। मैं एक पथ भूली हुई बुलबुल हूँ!"

शेख भूल गया कि मैं ईश्वरीय संदेश-वाहक हूँ, आचार्य हूँ,
और महापुरुष हूँ। वह एक क्षण के लिए अपने को भी भूल गया।
उसे विश्वास हो गया कि बुलबुल तो नहीं हूँ, पर कोई भूली हुई
वस्तु हूँ। क्या हूँ, यह सोचते-सोचते पागल होकर एक ओर
चला गया।


×
×
×



हरियाली से लदा हुआ ढालुवाँ तट था, बीच में बहता हुआ
वही कलनादी स्रोत यहाँ कुछ गम्भीर हो गया था। उस रमणीय
प्रदेश के छोटे-से आकाश में मदिरा से भरी हुई घटा छा रही थी।
लड़खड़ाते, हाथ-से-हाथ मिलाये, बहार और गुल ऊपर चढ़ रहे थे।
गुल अपने आप में नहीं है, बहार फिर भी सावधान है; वह सहारा
देकर उसे ऊपर ले आ रही है।

एक शिला-खण्ड पर बैठते हुए गुल ने कहा---प्यास
लगी है।

बहार पास के विश्राम-गृह में गई, पान-पात्र भर लाई।
गुल पीकर मस्त हो रहा था। बोला---"बहार, तुम बड़े वेग से मुझे
खींच रही हो; सँभाल सकोगी? देखों में गिरा?"



--- ३२ ---

	        यह पृष्ठ अन्य भाषाओं में उपलब्ध नहीं है।

